Legebiltzarreko Erregelamenduko 138. artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Landa Garapeneko, Ingurumeneko eta Toki Administrazioko Batzordeak ondoko foru lege proiektuari buruz onetsitako irizpena: Foru Lege proiektua, Nafarroako Gobernuak, “Nafarroako Ubidearen etorkizuneko gastuak” kontzepturako, “Canal de Navarra S.A.” sozietateari emateko hitzartua duen diru-aurrerakinak eragindako finantza gastua zer urtaldiri egotziko zaion ezartzen duena, Nekazaritza, Abeltzaintza eta Elikadura Ministerioak eta Nafarroako Foru Komunitateak Nafarroako Ubidea eraikitzeko izenpetu zuten lankidetza hitzarmena gaurkotzeko agiriaren bosgarren klausulan deskribatutakoaren arabera, eta 8.500.000 euroko kreditu berezia ematen duena 2013ko gastuak finantzatzeko. Proiektu hori 2013ko urriaren 7ko 114. Nafarroako Parlamentuko Aldizkari Ofizialean argitaratu zen.

Iruñean, 2013ko urriaren 31n

Lehendakaria: Alberto Catalán Higueras

IRIZPENA

Landa Garapeneko, Ingurumeneko eta Toki Administrazioko Batzordeak 2013ko urriaren 30ean eta 31n egindako bileretan onetsia. 

Foru Lege proiektua, Nafarroako Gobernuak, “Nafarroako Ubidearen etorkizuneko gastuak” kontzepturako, “Canal de Navarra S.A.” sozietateari emateko hitzartua duen diru-aurrerakinak eragindako finantza gastua zer urtaldiri egotziko zaion ezartzen duena, Nekazaritza, Abeltzaintza eta Elikadura Ministerioak eta Nafarroako Foru Komunitateak Nafarroako Ubidea eraikitzeko izenpetu zuten lankidetza hitzarmena gaurkotzeko agiriaren bosgarren klausulan deskribatutakoaren arabera, eta 8.500.000 euroko kreditu berezia ematen duena 2013ko gastuak finantzatzeko
ZIOEN AZALPENA

1998ko urriaren 19an izenpetu zuten Ingurumen Ministerioak eta Nafarroako Gobernuak Itoizko urtegiko eta Nafarroako Ubideko lan hidraulikoak gauzatzeko lankidetza hitzarmena. 

2013ko abuztuaren 28an,  Nekazaritza, Elikadura eta Ingurumen Ministerioak eta Nafarroako Foru Komunitateak Nafarroako Ubidea eraikitzeko elkarren arteko lankidetza hitzarmena gaurkotzeko hirugarren akordioa izenpetu zuten. Bosgarren klausulan, Nafarroako Gobernuak adierazten du konpromisoa hartzen duela 2013tik 2026ra bitarte diru-aurrerakin bat egiteko "Canal de Navarra, S.A." sozietateari,"Nafarroako Ubidearen etorkizuneko erabilerak" kontzepturako, aurreikusirik, halaber, "Canal de Navarra, S.A." sozietateak aurrerakin hori itzuliko diola Nafarroako Gobernuari 2027. urtetik 2040. urtera bitarte, urtean ehuneko hiruko interesa sorrarazita, eta zorra lehenago amortizatu ahal izanen duela funtsik egonez gero. 

Foru lege bidez ezarri behar da "Nafarroako Ubidearen etorkizuneko gastuak" kontzepturako "Canal de Navarra S.A." sozietateari emateko  Nafarroako Gobernuak hitzartua duen diru-aurrerakinak eragindako finantza gastua zein urtekotan egotziko den, gastua Nafarroako Ogasun Publikoari buruzko apirilaren 4ko 13/2007 Foru Legeak baimentzen duenetik gorakoa baita, eta, halaber, 8.500.000 euroko kreditu berezi bat tramitatu behar da, 2013ko gastuak finantzatzeko. 

Apirilaren 4ko 13/2007 Foru Legearen 4. artikuluak ezartzen duenez, foru lege bidez arautuko dira Nafarroako aurrekontu orokorrak, bai eta aurrekontu horien aldaketak ere, kreditu bereziak edo kreditu-gehikuntzak emateko xedea dutenak.

1. artikulua. Urte anitzeko gastu konpromisoak. 

Nafarroako Gobernuari baimena ematen zaio urte anitzeko 77.000.000 euroko gastua hitzartzeko, 2013. urtetik 2026. urtera, "Nafarroako Ubidearen etorkizuneko gastuak" kontzepturako "Canal de Navarra S.A." sozietateari emateko Nafarroako Gobernuak hitzartua duen diru-aurrerakinak eragindako finantza beharrei aurre egiteko.

2. artikulua. Finantzabidea. 

1. Aurreko artikuluan aipatzen diren urte anitzeko gastu konpromisoen finantzaketa, Nafarroako 2013tik 2026ra bitarteko Aurrekontu Orokorren "Canal de Navarra S.A. sozietatearentzako mailegua" izeneko 14000 11300 8214 941900 kontu-sailaren edo baliokidearen kargura eginen da; aurrekontu ekitaldi bakoitzean hauexek izanen dira zenbatekoak:

Urtea
Zenbatekoa 
Urtea
Zenbatekoa 

2013
8.500.000
2020
5.500.000

2014
8.500.000
2021
5.000.000

2015
8.500.000
2022
4.000.000

2016
8.500.000
2023
2.000.000

2017
8.500.000
2024
2.000.000

2018
7.500.000
2025
1.500.000

2019
6.500.000
2026
500.000

2. Foru lege honetan aurreikusitako gastu konpromisoei ez zaizkie aplikatuko Nafarroako Ogasun Publikoari buruzko apirilaren 4ko 13/2007 Foru Legearen 40.3 eta 40.4 artikuluetan ezarritako portzentaje-mugak. 

3. artikulua. Kreditu berezi bat ematea. 

Onetsi da 8.500.000 euroko kreditu berezi bat ematea 2013ko ekitaldi honetarako, hitzarmenean aurreikusitako konpromisoek eragindako finantzaketa beharrei aurre egiteko.

Kreditu horren zenbatekoa "Canal de Navarra S.A. sozietatearentzako mailegua" izeneko 14000 11300 8214 941900 kontu-sailari aplikatuko zaio.

Kreditu berezi horren finantzaketa 2013. urtera luzatutako 2012ko aurrekontuaren "luzapeneko funtsa" izeneko 110000 11000 5000 923400 kontu-sailean dagoen kredituaren kargura eginen da.

Lehen xedapen gehigarria. Urte anitzeko gastuaren aldaketak. 

Nafarroako Gobernuari ahalmena ematen zaio foru lege honetan aurreikusitako urte anitzeko gastu konpromisoa aldatzeko, urteko zenbatekoari eta gastua egozteko gehieneko urte kopuruari dagokienez, betiere aldaketaren arrazoia baldin bada urte anitzeko gastu konpromisoa egokitu beharra Estatuko Administrazioak eta Nafarroako Foru Komunitateko Administrazioak "Nafarroako Ubidearen etorkizuneko gastuak" kontzepturako "Canal de Navarra S.A." sozietateari eman beharreko diru-aurrerakinaz hitzartzen dutenera.

Urte anitzeko gastu konpromisoaren aldaketak ez du inola ere gaindituko foru lege honetan "Nafarroako Ubidearen etorkizuneko gastuak" kontzepturako "Canal de Navarra S.A." sozietateari diru-aurrerakin gisa eman beharreko gehieneko zenbateko baimendua, hau da, 77.000.000 euro. 

Bigarren xedapen gehigarria. Nafarroako Ubidearen azpiegiturarako kredituen kudeaketa.

Gehikuntza izan dezakete Nafarroako Ubidearen obrako lanetarako gastuak hobeki kontrolatzeko dauden kontu-sail guztiek edo horretarako ekitaldian sortu beharrekoek. Haien arteko funts mugimenduak egin ahal izanen dira, Nafarroako Ogasun Publikoari buruzko apirilaren 4ko 13/2007 Foru Legearen 38. artikuluan eta 44. artikulutik 50.era bitartekoetan ezarritako mugak bete beharrik gabe.

Hirugarren xedapen gehigarria. Nafarroako Ubidearen azpiegituran egin beharreko jarduketa guztien gastua, obraren eraikuntza eta sustapena barne, Nafarroako Aurrekontu Orokorretan agertuko da, aurrekontu-ekitaldi bakoitzari egotzi beharreko gastuari aurre egiteko beharrezkoa den kredituarekin.

Baldin eta kasuren batean, Nafarroako Ogasun Publikoari buruzko apirilaren 4ko 13/2007 Foru Legearen 37.1 artikuluan ezarritakoarekin bat, aurrekontuak luzatu egiten badira, xedapen gehigarri honek aipatzen duen gastua nahitaezko gastutzat hartuko du Nafarroako Foru Komunitateko Administrazioak, artikulu horretako 3. idatz-zatiko b) letran ezarritako moduan.

Azken xedapena. Indarra hartzea.

Foru lege honek Nafarroako Aldizkari Ofizialean argitara eman eta biharamunean hartuko du indarra.

